
Nd. 19. Frumvarp til laga
um verðuppbót á kjöti og mjólk.

Flm.: Jón Pálmason.

1. gr.
Arið 1941 greiðir ríkissjóður allt að tveim milljónum króna til verðuppbótar á 

kindakjöti og kúamjólk. Upphæðin skiptist til helminga milli þeirra vörutegunda.

2. gr.
Verðuppbætur miðast við framleiðslu ársins 1940. Þær skulu greiðast framleið- 

endum af Búnaðarfélagi Islands, með milligöngu búnaðarfélaga hreppanna.

3. gr.
Þeir bændur, sem hafa á árinu 1940 hærri tekjur en 5000 kr., að frádregnum 

atvinnurekstrarkostnaði, fá engar uppbætur.

4. gr.
Landbúnaðarráðherra ákveður, í samráði við stjórn Búnaðarfélags íslands, hvaða 

verð skuli vera á kjöti og mjólk á innlendum markaði frá því lög þessi verða sam- 
þykkt og þar til öðruvísi verður ákveðið.

5. gr.
Þeir, sem selja kjöt eða mjólk af framleiðslu ársins 1940 á innlendum eða 

erlendum markaði, eru skyldir að gefa Búnaðarfélagi íslands nákvæmar skýrslur 
um verð og magn.

Til tryggingar því, að skýrslur þessar séu réttar, setur Jandbúnaðarráðherra 
reglugerð, að fengnum tillögum Búnaðarfélags íslands. Er í henni heimilt að ákveða, 
að uppbætur allar falli niður til þeirra, sem gefa rangar skýrslur.



6. gr.
Búnaðarþing 1941 semur reglugerð um það, hvernig skuli úthluta þeim upp- 

bótum, sem ákveðnar eru i 1. gr. laga þessara. Ef 2/z  h lutar atkvæða á búnaðar- 
þingi samþykkja reglugerðina, ber landbúnaðarráðherra að staðfesta hana óbreytta. 
Ella setur hann reglugerð um þetta efni í samráði við landbúnaðarnefndir Alþingis.

7. gr.
Þau mjólkurbú, sem löggilt hafa verið eða löggilt verða af landbúnaðarráð- 

herra, skulu annast alla sölu m jólkur og rjóm a í þeim bæjum og kauptúnum, sem 
þau selja afurðir sínar venjulega í. Þetta gildir frá því lög þessi öðlast gildi og þar 
til öðruvisi verður ákveðið.

8. gr.
Lög þessi öðlast þegar gildi, og með gildistöku þeirra eru ú r gildi felld:

1. Lög nr. 1 7. jan. 1935, um meðferð og sölu m jólkur og rjóm a o. fl.
2. Lög nr. 2 9. jan. 1935, um ráðstafanir til þess að greiða fyrir viðskiptum með

sláturfjárafurðir og ákveða verðlag á þeim.

G r e i n a r g e r ð .
Á undanförnum  árum  hefir þjóðinálum okkar lands verið stjórnað þannig, 

að meira og meira ósamræmi hefir skapazt milli framleiðslu og launakjara, og hefir 
af því leitt allskonar öfugstreymi í þjóðlífinu, eins og kunnugt er. Framleiðslan 
hefir verið rekin með halla og orðið minni en eðlilegt er i hlutfalli við fjölgun 
þjóðarinnar og aukna verklega tækni. Notkun erlendrar vöru hefir orðið miklu 
meiri en vit er í, gengi okkar krónu hefir fallið stöðugt og fjárm ál öll komizt úr 
eðlilegum skorðum. Við myndun þjóðstjórnarinnar var þetta viðurkennt. Aðal- 
málið, sem samið var um, var setning gengislaganna frá 4. april siðastl. Með þeim 
var fall krónunnar viðurkennt að nokkru leyti og gerðar ráðstafanir til að halda 
dýrtíð í Iandinu sem mest í skorðum. Þessi stefna var rétt, það sem hún náði. Hún 
miðaði að þvi að rétta nokkuð hlut fram leiðslunnar og hafði í för með sér nýjar 
vonir um batnandi hag. Þetta var þó aðeins byrjun á þeim ráðstöfunum, sem gera 
þurfti til að bæta ú r afleiðingum þeirrar óheillastefnu, sem rík t hefir að undan- 
íörnu. En þeirri viðleitni, sem hafin var með gengislögunum frá 4. apríl, var aftur 
gerbrevtt með þeirri um turnun laganna, sem gerð var eftir áram ótin siðustu. Þetta 
hefir það í för með sér, að hagur flestra framleiðenda, a. m. k. til sveita, verður 
ekkert álitlegri en var áður en gengislögin voru sett.

Kjöt og m jólk hafa verið og eru aðalfram leiðsluvörur landbúnaðarm anna. 
Verðlag þeirra og hlutfall þess við framleiðslukostnað hefir mest áhrif á hag sveit- 
anna. Þessar vörur eru lika þýðingarmestu neyzluvörur þjóðarinnar við hliðiua 
á fiski og garðamat. Að sem allra mest sé notað í landinu' af þessum vörum, er 
því frá alþjóðar sjónarmiði mjög þýðingarmikið. Það er bæði vegna heilsufars 
landsbúa og vegna þeirrar aðstöðu, sem gjaldeyrisvandræði vfirstandandi tima 
hafa skapað. En til þess að þessar vörur séu notaðar sem mest af þeim meiri hluta 
þjóðarinnar, sem ekki er riðinn við framleiðslu þeirra, er nauðsynlegt, að þær 
séu seldar hóflegu verði innanlands og sala þeirra sem allra m innst þvinguð með 
lagaákvæðum. Þegar svo er komið sem komið er með ofvöxt kaupstaðanna og 
gífurfjölgun launastéttanna, sem hefir orsakað niðurlægingu sveitanna, þá er ekki 
hægt með eðlilegum hætti að sameina það, að lyfta sveitunum og þeirra hag eins 
og þarf og hitt, að koma í veg fvrir það, að bæjarfólkið taki aðfluttar m atvörur 
fram yfir okkar ágætu mjólk og ljúffenga kjöt. Þær ráðstafanir, sem gerðar hafa 
verið með kjötlögunum og m jólkurlögunuin frá 1935, eru allsendis ófullnægjandi 
og ganga að sumu leyti í öfuga átt. Þess vegna er frum varp þetta fram  borið. 
.Aðaltilgangur þess er að stuðla að þvi, að það fólk, sem vinnur framleiðslustörf 
sveitanna, geti haft svipað kaup eins og annað landsfólk, en sé ekki með opinber-



um ráðstöfunum  sett skör neðar. Annað markmiðið er það, að útrým a söluþvingun 
á mjólk og kjöti og tryggja sem allra mesta innanlandssölu þeirra vara. Til þess 
verður að haga verðinu þannig, að ástæðulaust sé að kaupa frem ur erlendar vörur. 
A þann hátt m iðar þetta frum varp þvi einnig að því að bæta aðstöðu neytendanna 
i landinu. Mundi án efa mega draga ú r kaupum aðfluttra vara sem svarar þeirri 
upphæð, sem farið er fram á, og þar með gjaldeyri, ef innlendu vörurnar eru not- 
sðar til hins ýtrasta. Sennilega gæti síðar munað talsvert meira, ef haldið væri 
áfram  á réttri b raut í þessu efni og frainleiðslan aukin eftir þörfum.

Upphæðin, sem stungið er upp á, er að nokkru leyti af handahófi til tekin, 
og verður nánari atþugun og svo reynslan að skera úr um það, hvað dugir i því 
efni. Mönnum kann að vaxa upphæðin í augum, en þess ber að gæta, að hér er um 
alþjóðarhag og framtíðarvelferð að ræða, ekki sizt eins og nú horfir við um erlend 
viðskipti.

Ef sveitirnar halda áfram  að leggjast í auðn vegna þess að betur er búið að 
fólkinu annarstaðar, þá verður ekki b jart um að litast. Eftir því, sem minni upp- 
hæð verður varið til dýrtíðaruppbótar á launagreiðslur, eftir því má þessi upphæð 
vera lægri, en hún verður að hækka að sama skapi sem Alþingi og rikisstjórn verða 
ríflegri á greiðslum til dýrtíðaruppbótar. Ella er ekkert réttlæti í starfseminni.

Hvernig á að ná þessari upphæð í ríkissjóðinn, er sérstakt mál, sem snertir 
þessa upphæð álika mikið og ým sar aðrar.

Árið 1938 voru launagreiðslur við eftirtalda starfrækslu svo sein hér segir:

1. í stofnunum rikisins eftir 3. fjárlagagr......................................  kr. 2576 þús.
2. Stjórnarráðið ............................................................................................  — 218 —
3. Við dómsmála- og lögreglustjórn ....................................................... — 1028 —
4. Við ríkisspítalana, rannsóknarstofu háskólans, Ijósmæðra- og

hjúkrunarskóla og ríkisbú ......................................................................  — 505 —
5. Við skóla landsins og barnakennslu.......................................................  — 2000 —
6. Til eftirlauna og styrkja samkv. 18. gr................................................  — 363 —
7. Við skipaútgerð ríkisins  ........................................................................  — 614 —
8. Við gjaldeyris- og innflutningsnefnd ..................................................  — 91 —
9. Við bankana alla með útibúum  ............................................................  — 1196 —

10. Við tryggingarstofnun ríkisins, til sjúkrasamlagslækna og sjúkra-
samlaga í Reykjavik og Hafnarfirði ..................................................  — 688 —

Samtals kr. 9279 þús.

Auk þessa má telja mjög margt annað, sem í þessu sambandi skiptir miklu máli. 
Ég hefi nú haldið því fram að undanförnu, að á þessu mætti spara stórar fjárhæðir, 
og sú skoðun hefir ekki breytzt. Hún hefir samt ekki fengið byr á Alþingi. Á hinu eru 
frem ur horfur, að þettá eigi allt að hækka stórkostlega með dýrtíðaruppbótum.

Ég er nú samt viss um, að á þessu mætti spara 2 m illjónir króna án þess að 
þjóðarhag væri misboðið.

Þar að auki má án mikils tjóns fella niður ýmsa styrki til framkvæmda, ef til- 
gangi þessa frum varps yrði náð. Ennfrem ur sparast mjög mikill kostnaður við fram- 
kvæmd kjötlaganna og m jólkurlaganna um leið og þau lög falla úr gildi, eins og 
ætlazt er til.

Þar sem miklu skiptir, að framkvæmd þessa máls svari tilætlun, þá tel ég rétt, 
að framkvæmdin sé í höndum þeirra aðila, sem ætla mætti, að bezt sé trevstandi i því 
efni, sem er allsherjar félagsskapur bændanná sjálfra, undir yfirstjórn  landbúnaðar- 
ráðherrans. Þeir aðilar eiga mest undir þvi, að vel takist og heilbrigðrar víðsýni 
sé gætt. Hægara er þar líka að breyta til um menn, sem illa kynnu að gefast, heldur 
en reynzt hefir um stjórnskipaðar nefndir.

Nánar í framsögu.


